
“Ang Kabuuan”



Ang publikasyong ito ay nagbibigay ng 
kabuuan ng mga pinakamahalagang 

bahagi ng mga programa ng Social Security, 
Supplemental Security Income (Karagdagang 
Kitang Pangseguridad) (SSI) at Medicare. 
Maaari kang makakuha ng tiyak na 
impormasyon tungkol sa mga programang 
ito, kabilang ang aming mga publikasyon, sa 
pamamagitan ng pagbisita sa Internet sa
www.socialsecurity.gov.

Ang iyong numero ng
Social Security

Ang mga benepisyong tinatanggap mo mula 
sa Social Security ay batay sa mga kinitang 
iniulat ng iyong pinaglilingkuran (o sa pag-
uulat mo na rin, kung ikaw ay self-employed-
nagtatrabaho sa iyong sarili) gamit ang numero 
ng Social Security mo. Kaya mahalaga na 
palagi mong gagamitin ang tamang numero 
ng iyong Social Security. At dapat mo ring 
siguraduhin na ang pangalang ginagamit 
mo sa iyong pinaglilingkuran ay pareho ng 
pangalang nasa kard ng Social Security mo. 
Kung mag-papalit ka naman ng pangalan mo 
kahit kailan, dapat mo ring palitan ang iyong 
pangalan sa kard ng iyong Social Security. 
Ang Social Security ay hindi ka sisingilin para 
sa serbisyong ito. Pagka-panganak mo, dapat 
ding ikuha mo ng numero ng Social Security 
ang iyong mga anak. Kakailanganin mo ang 

kanilang mga numero upang mai-file sila bilang 
mga dependent mo sa iyong federal income tax 
return.

Pagnanakaw ng pagkakakilanlan
Paka-ingatan ang iyong kard at numero 

ng Social Security upang maiwasan ang 
pagnanakaw ng iyong pagkakakilanlan. Ipakita 
ang iyong kard sa iyong pinaglilingkuran kapag 
nagsisimula ka pa lang na magtrabaho para 
tama ang iyong mga talaan. Pagkatapos ay 
itago na ito. HUWAG dadala-dalahin ang
kard mo.

Siguraduhin na ang iyong mga 
talaan ay tamang-tama

Mahalaga na ang iyong pangalan at numero 
ng Social Security kard sa Social Security 
ay pareho ng nasa mga talaan ng payroll ng 
iyong pinaglilingkuran at W-2 form upang 
maipamahagi namin ang iyong mga kinita sa 
iyong talaan. Nasa sa iyo na gawing sigurado 
na ang mga talaan mo sa Social Security 
at ang mga talaan mo sa payroll ng iyong 
pinaglilingkuran ay tama. Kung mali ang kard 
ng Social Security mo, makipag-alam sa saan 
mang tanggapan ng Social Security upang 
magawa ang mga pagbabago. Tingnan ang 
iyong W-2 form upang siguraduhin na ang 
talaan ng iyong pinaglilingkuran ay tama at, 
kung hindi, bigyan ang iyong pinaglilingkuran 
ng natatamang impormasyon.

Kung ikaw ay manggagawa na may edad na 
25 taong gulang o mas matanda pa rito na hindi 
pa tumatanggap ng mga benepisyo sa Social 
Security, tatanggap ka ng Social Security 
Statement (Pahayag ng Social Security) sa 
bawat taon na nagbibigay ng kabuuan ng iyong 
mga kinita. Suriing mabuti ang Pahayag na ito 
upang masiguro mo na ang lahat ng iyong mga 
kinita ay nakasama dito. Kung hindi kasama 
sa Pahayag na ito ang lahat ng iyong mga 
kinita, ipaalam sa iyong pinaglilingkuran at/o 
sa tanggapan ng Social Security ang anumang 
pagkakamali sa impormasyon.

Pagbabayad ng mga buwis sa
Social Security  

Kung ikaw ay namamasukan sa ibang tao, 
ibinabawas ng pinaglilingkuran mong ito ang 
mga buwis sa Social Security at Medicare 
mula sa iyong paycheck at ipinapadala ang mga 
buwis na ito sa Internal Revenue Service (IRS). 
Ang pinaglilingkuran mo ay ipinadadala din sa 
IRS ang halagang katumbas ng ibinawas nila 
mula sa iyong paycheck. Ang pinaglilingkuran 
mo ay iniuulat ang lahat ng mga kinita mo sa
Social Security.

Kung ikaw ay self-employed, binabayaran 
mo ang lahat ng mga buwis sa Social Security 
at Medicare kapag ikaw ay nag-file ng iyong 
tax return at ang IRS ay iniuulat ang iyong 
mga kinita sa Social Security. Nagbabayad 
ka ng halagang katumbas ng pinagsamang 
kabahagi ng manggagawa/pinaglilingkuran, 

ngunit mayroon kang makukuhang mga hindi 
pangkaraniwang pagbabawas sa income tax na 
magpapagaan sa iyong mga buwis.

Ang mga buwis sa Social Security at 
Medicare na binabayaran mo ay hindi 
inilalagay sa pang-karaniwang account 
para sa iyo. Ginagamit ang mga ito upang 
bayaran ang mga benepisyo ng mga taong 
nakakakuha na ng mga benepisyo sa ngayon, 
na ganuon din ang labas sa mga magiging 
benepisyong tatanggapin mo sa hinaharap, na 
ito ay babayaran din ng mga manggagawa sa 
hinaharap na panahon.

Papaanong kumikita ng “credits” 
sa Social Security

Habang nagtatrabaho at nagbabayad ka ng 
mga buwis sa Social Security, kumikita ka ng 
“credits” na ibinibilang sa iyong pagiging may 
karapatan para sa mga benepisyo sa Social 
Security (depende sa iyong mga kinita, maaari 
kang kumita ng hanggang apat na credits 
bawat taon). Ang karamihan sa mga tao ay 
nangangailangan ng 10 taong naipag-trabaho 
upang maging karapat-dapat para sa mga 
benepisyo. Ang mga mas nakaba-batang tao 
ay nangangailangan ng mas kaunting credits 
upang maging karapat-dapat para sa mga 
benepisyo para sa may kapansanan o para
sa kanilang mga pamilya upang maging 
karapat-dapat para sa mga benepisyo sa
nabalo at na-ulila.

5



Pagkukuwenta ng mga benepisyo sa 
Social Security

Karaniwan, ang iyong benepisyo sa 
Social Security ay porsiyento ng iyong mga 
pamantayang kinitang pang-habang buhay. 
Ang mga manggagawang mabababa ang kinita 
ay tatanggap ng mas mataas na porsiyento 
ng kanilang mga karaniwang kitang pang-
habang buhay kaysa sa mga nasa mas mataas 
na income brackets. Ang manggagawa na may 
mga pang-karaniwang kinikita ay maaaring 
maka-asa sa benepisyo sa pagreretiro na 
pumapalit sa humigit-kumulang na 40 
porsiyento ng kanyang mga karaniwang kitang 
pang-habang buhay.

Upang makakuha ng libreng tantiya ng 
mga benepisyo sa pagreretiro, para sa may 
kapansanan at para sa nabalo o na-ulila na 
maaaring matanggap mo at ng iyong pamilya, 
hilingin ng Social Security Statement sa
www.socialsecurity.gov o tawagan kami sa
1-800-772-1213. Ang Statement (Pahayag) 
na ito ay kusang ipinapadala sa mga 
manggagawang may edad na 25 at sa mas 
nakatatanda pa rito na:
• Sino mang nag-trabaho sa Social Security 

na saklaw ng pinaglilingkuran o nasa pan- 
sariling trabaho;

• Na kahit kailan ay hindi pa nakakatanggap 
ng mga benepisyo; at

• Para kung sinong mahahanap naming may 
kasalukuyang tinitirahan.

Kung ikaw ay may karapatan, maaasahan 
mong tumanggap ng isina-panahonng 
Statement sa bawat taon, baka mga tatlong 
buwan bago dumating ang iyong kaarawan.

Ang Social Security ay hindi binalak 
kailanman na maging tanging pagmumulan 
ng kita mo kapag nagretiro ka na o kapag 
magkaroon ka ng kapansanan o kaya tanging 
kita ng iyong pamilya kung binawian ka na 
ng buhay. Ito ay binalak bilang dagdag sa iba 
pang kikitain mo na magmumula sa iyong 
pension plans, savings at mga investment 
(pamumuhunan).

Mga benepisyo sa Social Security
Binabayaran ng iyong mga buwis sa Social 

Security ang tatlong uri ng mga benepisyo: 
pagreretiro, may kapansanan at sa nabalo
at na-ulila.

Kung ikaw ay may karapatang tumanggap 
ng mga benepisyo sa pagreretiro o para sa may 
kapansanan, maaaring makatanggap din ang 
ibang mga miyembro ng pamilya mo ng mga 
benepisyo. Kabilang na rito ang: iyong asawa 
kung siya ay humigit kumulang na may 62 
taong gulang man lang o wala pa sa edad na 62 
ngunit nag-aalaga ng batang wala pa sa edad na 
16 taong gulang; at ang iyong mga anak kung 
sila ay wala pang asawa at wala pa sa edad na 
18 taong gulang, bago pa lang nagkaka-edad 
ng 19 taong gulang ngunit siya ay nag-aaral 
pa o kaya sa edad na 18 taong gulang o mas 
may edad pa rito ngunit mayroong kapansanan. 

Kung ikaw ay diborsiyado/da, ang dati mong 
asawa ay maaaring magkaroon ng karapatang 
tumanggap ng mga benepisyo sa iyong talaan.

Pagreretiro
Babayaran ka namin ng mga benepisyo sa 

buong edad ng pagreretiro (sa mga binawasang 
benepisyo na iyong makukuha sa mas maagang 
edad na 62 taong gulang) kung nakapag-
trabaho ka na ng sapat na panahon. Kung
ikaw ay ipinanganak bago ang taong 1938,
ang iyong buong edad ng pagreretiro ay 65. 
Ang buong edad ng pagreretiro ay tataas ng 
unti-unti hanggang ito ay umabot sa edad 
na 67 para sa mga taong ipinanganak noong 
1960 o nitong huli na. Kung pinatagal mo ang 
iyong pagreretiro na lampas pa ng buong edad 
ng pagreretiro, ikaw ay tatanggap ng hindi 
pang-karaniwang credit para sa bawat buwan 
na hindi mo kinuha ang iyong mga benepisyo 
hanggang sa edad na 70. Kung pinili mo 
namang patagalin ang iyong pagreretiro
na lalampas pa sa edad na 65, dapat ka
pa ring mag-file para sa Medicare sa loob
ng tatlong buwan pagkatapos ng iyong
ika-65 na kaarawan.

Kapansanan
Ang benepisyo ay maaring maibayad 

sa iyo kahit ano man ang edad mo kung 
nakapagtrabaho ka na ng sapat na panahon 

at nagkaroon ka ng napaka-malubhang 
pangkatawan o pangkaisipang pagkapinsala na 
humahadlang sa iyo na makapag-trabaho ng 
isang taon o mahigit pa rito o kung mayroon 
kang medikal na kondisyon na inaasahang 
magiging dahilan ng maagang pagkabawi 
ng iyong buhay. Huwag mong patatagaling 
hanggang sa mawalan ka na ng trabaho sa loob 
ng isang taon bago ka mag-file dahil maaaring 
abutin ng ilang buwan ang mga paglalakad ng 
claim mo para sa may kapansanan.

Mga nabalo at na-ulila
Kapag binawian ka na ng buhay, ang ilan sa 

mga miyembro ng iyong pamilya ay maaaring 
maging may karapatang tumanggap ng mga 
benepisyo para sa nabalo at mga na-ulila. 
Kabilang na dito ang mga nabiyuda, mga 
nabiyudo (at mga diborsiyadong nabiyuda 
at nabiyudo), mga anak at mga magulang na 
dependent mo.

Medicare
Ang mga buwis sa Medicare na binabayaran 

mo habang nagtatrabaho ang magtutustos sa 
bahagi ng iyong ospital insurance (minsanang 
tinatawag na Part A) ng Medicare. Ang 
coverage na ito ay tumutulong sa pagbabayad 
ng inpatient ospital at pangangalaga ng skilled 
nursing at iba pang mga serbisyo. Ang iba 
pang bahagi ng Medicare ay medical insurance 
(minsanang tinatawag na Part B). Binabayaran 
nito ang mga buwanang premium na pang-
karaniwang ibinabawas mula sa iyong Social 
Security check. Ang Part B ay tumutulong sa 
pagbabayad sa mga doktor, mga outpatient na 

pag-bisita sa ospital at iba pang mga medikal na 
serbisyo at supplies.

PUNA: Ikaw ay may karapatan sa 
Medicare kapag nagka-edad ka na ng 65 
taong gulang. Ito ay tama para sa lahat, 
kabilang ang mga tao na ipinanganak noong 
taong 1938 at nitong huli na dapat na mas 
matanda pa sa edad na 65 para makakuha ng 
mga benepisyo sa pagreretiro ng buong-buo.

Supplemental Security
Income (Karagdagang Kitang 
Pangseguridad)

Ang SSI ay nagbibigay ng mga buwanang 
pagbabayad sa mga tao na kakaunti ang 
kinikita at mga pag-aaring yaman. Upang 
makakuha ng SSI, dapat ikaw ay may edad na 
65 taong gulang o mas matanda pa rito, bulag 
o may kapansanan. Ang kabataan pareho na 
rin sa mga nakatatanda ay maaaring maging 
karapat-dapat para sa mga pagbabayad ng SSI 
para sa may-kapansanan.

Ang halaga ng mga pagbabayad ng SSI na 
maaaring mong matanggap ay batay sa halaga 
ng iyong kinita, mga pag-aari mong yaman at 
kung saan ka nakatira. Ang pang-pamahalaang 
federal ay nagbabayad ng pansimulaing 
benepisyo at ang ibang state ay nagdadagdag ng 
karagdagang pera sa halagang ito. Magsiyasat 
sa iyong lokal na tanggapan ng Social Security 
para malaman ang kabayarang halaga ng SSI 
sa iyong state. Ang mga taong nakakakuha 
na ng SSI ay karaniwang nakakakuha din ng 
Medicaid, mga food stamp at iba pang tulong.

Ikaw ay hindi na kakailanganing magtrabaho 
upang makakuha ng mga pagbabayad ng SSI. 
Ang mga pagbabayad ng SSI ay natutustusan sa 
pamamagitan ng mga pangka-lahatang kita sa 
revenue ng buwis at hindi sa pamamagitan ng 
mga buwis ng Social Security.

Kailan at papaanong mag-apply 
para sa Social Security o SSI

Kung pinag-iisipan mo ng magretiro, dapat 
mong kausapin ang kinatawan ng Social 
Security sa taong bago ka nagpa-planong 
magretiro. Maaaring makabubuti sa iyong 
magsimula ng tumanggap ng mga benepisyo 
sa pagreretiro bago ka talagang huminto sa 
pagtatrabaho. Dapat kang mag-apply para 
sa Social Security o sa SSI para sa may 
kapansanan kung ikaw ay hindi na talaga 
makapagtrabaho dahil sa nararamdaman mo. 
Kung ang kumikita sa pamilya ay binawian na 
ng buhay, dapat kang makipag-alam sa amin 
upang makita kung ikaw o ng iba pang mga 
miyembro ng iyong pamilya ay may karapatang 
tumanggap ng mga benepisyo.

Kapag nag-file ka para sa mga benepisyo, 
dapat kang magbigay ng mga katunayan 
na nagpapakitang ikaw ay may karapatan, 
tulad ng katibayan ng kapanganakan para sa 
bawat miyembro ng iyong pamilya na nag-a-
apply para sa mga benepisyo, katibayan ng 
pagpapakasal mo kung ang iyong asawa ay 
nag-a-apply din at ang iyong pinaka-makailan 
lang na W-2 form (o tax return kung ikaw ay 
self-employed).

Pagkontak sa Social Security
Para sa mga karagdagang impormasyon at 

upang matagpuan ang aming mga publikasyon, 
bumisita sa aming website sa
www.socialsecurity.gov o tumawag ng libre 
sa 1-800-772-1213 (para sa mga bingi o may 
kahirapan sa pandinig, tawagan ang aming TTY 
na numero sa 1-800-325-0778). Masasagot 
naming ang mga specific mong katanungan 
at makapag-bibigay kami ng impormasyon sa 
pamamagitan ng aming automated na serbisyo 
ng telepono 24 oras araw-araw.

Kung kailangan mo ng interpreter sa 
pag-aasikaso ng iyong Social Security, may 
nakalaan kaming serbisyo dito ng libre. Ang 
mga serbisyo ng interpreter ay makukuha kapag 
kinakausap kami sa telepono o sa tanggapan 
ng Social Security. Tumawag ng libre sa aming 
numero 1-800-772-1213, kung ang salita mo ay 
Tagalog, pindutin ang 1 at maghintay hanggang 
sumagot ang isang kinatawan. Ang Tagalog 
interpreter ay tatawagin para matulungan 
ka sa iyong tawag. Kung hindi matapos ang 
business mo sa telepono, ikukuha ka namin 
ng appointment para sa lokal na tanggapan 
ng Social Security at aayusin namin na may 
Tagalog interpreter sa oras ng iyong pag-bisita.

Itinuturing naming lihim ang lahat ng mga 
tawag. Nais din naming siguraduhin na maka-
tatanggap ka ng wasto at magalang na serbisyo. 
Ito ang dahilan kung bakit mayroon kaming 
pangalawang kinatawan ng Social Security na 
nagmo-monitor ng ilang mga tawag sa telepono.

Social Security Administration
SSA Publication No. 05-10006-TL
A “Snapshot” (Tagalog)
January 2005

